
P15 娛樂

■羅啟豪於唱片店舉行簽名會。

前日羅啟豪到灣仔一間唱片店，舉行首張7吋黑
膠唱片《相信相信》簽名會，吸引近百「豪殼」
（粉絲暱稱）撐場。他表示很感激唱片公司實現自
己的夢想出實體唱片，能在數碼音樂主導的年代推
出實體作品殊不簡單：「我一定會繼續努力，所以
我真係冇停過努力，想帶更多好作品畀大家，希望
未來有更多出碟嘅機會。」問到「豪吧」（歌迷
會）有否為他剛推出的新歌《還未分享的歌單》做
創意應援？他笑言：「我未收到風，但似乎歌迷會
密謀安排驚喜，我都好期待。」

羅啟豪圓夢出實體碟

談善言擬帶「BB公仔」行紅地氈
談善言與盧鎮業等前晚出席在

第四十九屆香港國際電影節舉行的
《虎毒不》首映禮，談到該片曾在
東京與釜山等地方參展，談善言表
示最初擔心男觀眾的反應，後來發
覺大多已婚男士看完電影，開始覺
得對太太不夠好，子女則感到對媽
媽愧疚，女觀眾更加感同身受，觸
動自身經歷看到眼濕濕。有份爭金
像獎影后的她笑言仍未準備當晚的
戰衣，曾想過與盧鎮業拖BB公仔行
紅地氈：「之前見過有套晚裝連住
個BB公仔，但似乎又太過誇張。」

李佳芯昨日以品牌大使
身份到西九文化區出席活
動，有傳她將與好拍檔黎諾
懿合作拍馬來西亞劇集《義
和》，她表示仍在傾談細
節，若成事將於6月底或7
月初開拍，預計在大馬逗留
逾兩個月。提到她繼《BB來
了》後再跟黎諾懿合作，她
開心稱兩人私底下非常老
友，接劇其中一個原因是可
跟對方合作。問到演什麼角
色？她希望能保留一點驚
喜，不會干涉劇集內容，但
問到可會接受與黎諾懿演母
子？她笑言：「我聽唔
到！」但她稱可以演《史密
夫決戰史密妻》的敵對角
色。
問到酬勞是否開心價？

李佳芯說︰「冇得同以前
（無綫）比，因為以前係計
騷，對我嚟講計法唔一樣，
咁當然價錢要合理，但唔係
最重要，嘗試新團隊、同熟
悉嘅人合作對我嚟講都係吸
引之處。」

紀錄電影《早鳥》入選第四十九屆香港
國際電影節「紀錄片展映」單元，並

於前晚舉行世界首映禮，導演蔡瑞琦、監製
葉揚、著名作詞家陳少琪及梁詠琪出席。為
《早鳥》唱主題曲的Gigi表示感覺似唱情歌：
「因為當中講到大自然有一種治癒力量，就好似
一個人對住父母或者情人，喺自己低落時來一個擁

抱，就已經好療癒。」
她表示2023年曾獨自到大嶼山禪修：「都係一

次緣分嘅接觸，希望為自己點解嚟到世界搵答案，亦
想更加認識自己而得到快樂。嗰個星期冇手機又遠離
資訊娛樂，大自然真係有療癒嘅能力，只係睇住一片
雲隨風吹過飄走，天空又再光番，感覺係靈性上嘅成
長，喺平日繁榮生活中沉澱，令自己睇嘢更透徹，亦
令我對家庭嘅睇法得到成長。」
Gigi透露打算帶女兒入戲院看《早鳥》，欣賞美

麗又平靜的大自然：「有時覺得唔使計劃去邊度旅
行，去香港又近又靚嘅大自然行吓已足夠。即使有時
會有牛屎，但呢啲都係大自然嘅味道。」不過她自問
不能像戲中主角之一的余曉彤般強大，潛下水底拯救
大自然，因她不懂潛水，最多只是行山。
此外，最近金城武復出拍廣告，勾起網民回憶他

與Gigi出道時的「金童玉女」組合，問Gigi會否想
再跟金城武合作？她表示自己與很多人一樣期望，但
私下沒聯絡對方，不過看新聞知道他保養得很好，亦
快有新戲上映。問到有否關心另一拍檔古天樂視網膜
穿窿和患嚴重飛蚊症？她說：「我冇留意，咁佢要多
啲休息，或者去大自然行吓，吸收天地靈氣。」

讚金城武狀態弗 期待再合作

禪修遠離手機
梁詠琪（Gigi）前晚出席電影首映禮，自爆前年曾獨自到大嶼山襌修約一星

期，遠離手機及資訊下，每日都親親大自然，身心都得到療癒。提到昔日拍檔金城
武復出拍廣告，她讚對方保養得宜，若有機會也很想與金城武再合作。

■梁詠琪曾到大嶼山
禪修。 Ig圖片

■金城武與梁詠琪
是經典銀幕情侶。

Gigi療癒心靈




